
Tiranë, me 05.10.2026 

 

KËRKESË 

 

KËRKUESE:   Greta Gjoci (Pepa), e bija e Kastriot dhe e Albina, lindur me 30.08.1993, ne 

Lac, banues ne Tirane, Rr. “Albanopoli” Tirane, banese private prane 

Xhamise Laprake 

 

Mbrojtur nga av. Ndue MARKU, dhe Mirgen Gjoci anëtar te Dhomës 

Avokatisë Tirane me nr. licence respektive 524 dhe 2601, te caktuar prej 

ankueses, me deklarim ne Gjykatën e Posaçme te Shkalles se Pare per 

Korrupsionin dhe Krimin e Organizuar.  

 

Adrese kontakti:  Rruga Muhedin Llagami, P.16,B.1, Tirane.  

Tel. Cel. 0673899727. 

 

OBJEKTI:  Shtyrja e ekzekutimit të vendimit penal të formës së prerë te Gjykatës 

se Posaçme te Shkalles se Pare per Korrupsionin dhe Krimin e Organizuar, 

Nr. 66 date 27.10.2025. (lënë në fuqi me Vendimin e Gjykatës së Posaçme 

te Apelit për Korrupsionin dhe Krimin e Organizuar datë 05.10.2026). 

 

BAZA LIGJORE:  Neni 476, pika 1, shkronja "b" e Kodit të Procedurës Penale të Republikës 

së Shqipërisë; Neni 146 e vijues i Kodit të Familjes. 

 

DREJTUAR:  Gjykatës se Posaçme e Shkallës së Parë për Korrupsionin dhe Krimin 

e Organizuar 

 

 

E nderuar Gjykate,  

Me vendimit penal të Gjykatës se Posaçme te Shkalles se Pare per Korrupsionin dhe Krimin e 

Organizuar, Nr. 66 date 27.10.2025. (lënë në fuqi me Vendimin e Gjykatës së Posaçme te Apelit 

për Korrupsionin dhe Krimin e Organizuar Nr. ______ datë 05.10.2026), te dhënë kundër znj. 

Greta GJOCI (PEPA) ka vendosur:   

[...] 12. Deklarimin fajtor të te pandehurës Greta Gjoci (Pepa) për kryerjen e veprës penale 

"Mashtrimi kompjuterik", në dëm te disa personave, e kryer në bashkëpunim të posaçëm, në formën 

e grupit të strukturuar kriminal, parashikuar nga neni l43/b, paragrafi 2, në lidhje me nenet 28/4 

dhe 334/1 të Kodit Penal, dhe në baze te këtyre dispozitave dënimin e saj me 10 (dhjetë) vite burgim. 

12.1.Deklarimin fajtor të të pandehurës Greta Gjoci (Pepa), për kryerjen e veprës penale "Grupi i  

strukturuar kriminal", parashikuar nga neni 333/a, paragrafi 2 i Kodit Penal dhe ne bazë të ketij 

neni dënimin e saj me 2 (dy) vite burgim. 

12.2. Bazuar ne nenin 55 të Kodit Penal, ne bashkim te dënimeve e pandehura Greta Gjoci (Pepa) 

dënohet me një dënim të vetëm prej 10 (dhjetë) vite burgim. 

12.3.Në zbatim të nenit 406/1 të Kodit të Procedurës Penale, të pandehurës Greta Gjoci (Pepa) i 

ulet 1/3 (nje e treta) e dënimit te dhënë, duke e dënuar përfundimisht me 6 (gjashtë) vite e 8 (tetë) 

muaj burgim. 

12.4.Vuajtja e dënimit fillon nga dita e ekzekutimit të masës se sigurimit "arrest në shtëpi" dhe te 

kryhet në nje burg të sigurisë së lartë. ..”  

 

Ky vendim ka marrë formë të prerë sot, më datë 05.10.2026, me shpalljen e vendimit nga Gjykata 

e Apelit e Juridiksionit të Përgjithshëm Tiranë. Kërkuesja e ka ndjekur këtë proces gjyqësor nën 

masën e sigurimit "Arrest në shtëpi".  

Më datë 03.06.2026, pra pas dhënies së Vendimit të Ankimuar dhe ndërkohë që çështja ndodhej në pritje 

të gjykimit para Gjykatës se Apelit,  kërkuesja ka sjellë në jetë fëmijën e saj, foshnjën Deon Gjoci, i 

cili në momentin e marrjes së formës së prerë të vendimit është vetëm 3 muajsh - fakt i vërtetuar 

me dokumentacionin përkatës të lëshuar nga organi kompetent, bashkëngjitur kësaj kërkese. 

Ne këto kushte, gjendemi përpara një pamundësie absolute objektive dhe humane për ekzekutimin 

e menjëhershëm të dënimit me burgim, për arsyet e mëposhtme: 

1. Përmbushja e Kushtit Ligjor Objektiv: Neni 476, pika 1, shkronja "b" e Kodit të 

Procedurës Penale parashikon shprehimisht se ekzekutimi i një vendimi me burgim mund 

të shtyhet nëse e dënuara është me fëmijë nën një vjeç. Fëmija i kërkueses ka lindur më 

datë 03.06.2026 dhe sot është vetëm 3 muajsh, duke u përfshirë plotësisht në mbrojtjen që 

ofron kjo dispozitë urdhëruese. 

2. Interesi Më i Lartë i Fëmijës: Foshnja është në një moshë tejet delikate (3 muajsh) dhe 

ndodhet në fazën e ushqyerjes ekskluzive me gji nga nëna e tij (kërkuesja). Izolimi i 

menjëhershëm i nënës në një institucion të ekzekutimit të vendimeve penale do të cenonte 

në mënyrë të pariparueshme shëndetin, jetën dhe zhvillimin e fëmijës së mitur, duke 

shkelur parimin ndërkombëtar të "Interesit më të lartë të fëmijës". 

3. Mungesa e Rrezikut të Largimit: Kërkuesja ka respektuar me rigorozitet maksimal 

masën e sigurimit "Arrest në shtëpi" dhe nuk ka shfaqur asnjë tendencë për t'iu shmangur 

drejtësisë. Ajo kërkon thjesht mbrojtjen që ligji i ofron foshnjës së saj të porsalindur. 

4.  Jurisprudence e GJEDNJ: Në çështjen Alexandru Enache k. Rumanisë (2017), GJEDNJ 

ka njohur si legjitim mekanizmin ligjor që i mundëson gruas së dënuar shtyrjen e 

ekzekutimit të dënimit nëse ka fëmijë nën moshën një vjeç, duke pranuar ekzistencën e një 

"lidhjeje të veçantë mes nënës dhe të porsalindurit" që meriton mbrojtje të posaçme në 

fazën më të hershme të jetës së fëmijës. 

Në çështjen Korneykova dhe Korneykov k. Ukrainës (2016), GJEDNJ ka gjetur shkelje të 

nenit 3 të KEDNJ lidhur me kushtet e mbajtjes në burgim të një nëne me foshnjën e saj, 

duke theksuar mangësitë strukturore të sistemeve penitenciare në përballimin e nevojave 

të grave me fëmijë në gji dhe vuajtjet e shtuara fizike e psikologjike që rrjedhin prej saj - 

precedent që ilustron rrezikun konkret të ekzekutimit të menjëhershëm të dënimit ndaj 

Greta Gjoci Pepa, në kushtet kur fëmija i saj ndodhet ende në muajt e parë të jetës. 

Për sa më sipër, bazuar në Nenin 476, pika 1, shkronja "b" të Kodit të Procedurës Penale, 

K Ë R K O J M Ë : 

1. Pranimin e kërkesës së kërkueses Greta GJOCI (PEPA) 

2. Shtyrjen e ekzekutimit të vendimit penal Nr të Gjykatës se Posaçme te Shkalles se Pare 

per Korrupsionin dhe Krimin e Organizuar, Nr. 66 date 27.10.2025. (lënë në fuqi me 

Vendimin e Gjykatës së Posaçme te Apelit për Korrupsionin dhe Krimin e Organizuar Nr. 

______ datë 05.10.2026) me të cilin kërkuesja është dënuar me 6 (gjashtë) vite e 8 (tetë) muaj 

burgim, derisa fëmija Deon Gjoci të mbushë moshën 1 vjeç. 

 

PROVA BASHKËLIDHUR KËRKESËS: 

1. Kopje e vendimit të Gjykatës së Shkallës së Parë. 

2. Kopje e dispozitivit/vërtetimit të Gjykatës së Apelit (05.10.2026). 

3. Certifikatë Lindjeje e fëmijës Deon Gjoci (me barkod nga e-Albania). 

4. Certifikatë Familjare e kërkueses. 

 

Me respekt, 

KËRKUESE  

Greta GJOCI                                                         Av. Ndue MARKU 

